სიტუაციის ანალიზი
[bookmark: _GoBack]ასოცირების შესახებ შეთანხმების მე-6 კარის მე-15 თავის 356 მუხლის ბ პუნქტის თანახმად, საზოგადოებრივი ჯანმრთელობის წინაშე არსებული საფრთხეებისა და საგანგებო სიტუაციების მიმართ გაზრდილი მზაობა თანამშრომლობის ერთ-ერთ სფეროს განეკუთვნება. შესაბამისად, რისკის კომუნიკაციისა და საზოგადოების ჩართულობა (Risk Communication and Community Engagement, RCCE) ახალი კორონავირუსის (COVID-19) მიმართ მზაობისა და რეაგირების სტრატეგიის ნაწილია და საზოგადოებრივი ჯანდაცვის ინტერვენციას წარმოადგენს. 
ახალი კორონავირუსით გამოწვეული ინფექცია როგორც ევროკავშირის, ისე მსოფლიოს ყველა ქვეყნის მნიშვნელოვან გამოწვევას წარმოადგენს. ჯანმრთელობის სისტემის გაძლიერება და გადაუდებელ მდგომარეობაზე დროული პასუხი, მნიშვნელოვნად ამცირებს COVID-19-ის სოცილიაურ-ეკონომიკურ შედეგებს. 
კორონავირუსის გავრცელების შედეგად გაუარსებული ეპიდმიოლოგიური, სოციალური თუ ეკომონომიკური მდგომარება მნიშვნელოვან გამოწვევას წარმოადგენს ევროკავშირისთვისაც, ვინაიდან ერთის მხრივ, რისკის ქვეშ დააყენებს ევროასოცირების  ვალდებულებების ჯეროვან შესრულებას, მეორეს მხრივ, შეაფერხებს სავაჭრო, ტურისტულ თუ პოლიტიკურ ურთიერთობებს ევროკავშირის ქვეყნებთან. 
მოსახლეობის ცნობიერების რისკების აღქმის, პრევენციული ქცევების და საჯარო ნდობის  ამაღლება COVID-19-თან დაკავშირებით, ხელს შეუწყობს ქვეყნის COVID-19-თან მზადყოფნისა და რეაგირების ღონისძიებების წარმატებით განხორციელებას და ვირუსის გავრცელების შესახებ ობიექტური ინფორმაციის გავრცელებას და მისი თავიდან აცილების ძალისხმევის ეფექტურობას.
მიუხედავად იმისა, რომ COVID-19 შესახებ საკომუნიკაციო ღონისძიებები ქვეყანაში დაავადების პირველი შემთხვევის დაფიქსირებამდე ორი თვით ადრე დაიწყო, შეიქმნა საინფორმაციო და  საგანმანათლებო მასალა, მიმდინარეობს უწყვეტი ინფორმაციის მიწოდება მედიასა  და საზოგადოებისთვის, მოსახლეობას მოკლე ტექსტური შეტყობინებების მეშვეობით პერიოდულად მიეწოდება ინფორმაცია როგორც პრევენციული ღონისძიებების/წესების შესახებ, COVID-19-თან დაკავშირებული რისკის კომუნიკაციისა და საზოგადოების ჩართულობის სტრატეგია და სამოქმედო გეგმის შემუშავება ხელს შეწყობს საზოგადოებასთან დროულ, სწორ, გამჭვირვალე და ორმხრივ კომუნიკაციას, კოორდინაციას და თანმიმდევრულობას, რისკის აღქმაზე დაფუძნებული რელევანტური და მორგებული გზავნილების/მესიჯების მიწოდებას, ეფექტიანი საინფორმაციო არხებისა თუ ზეგავლენის მომხდენი პირების მეშვეობით.
